
Uunga siunnersuut: Inuussutissarsiutinik ilinniartitsinerit aamma inuussutissarsiutinik
ilinniartitsinerup iluani pikkorissaanerit pillugit Inatsisartut inatsisaannik allannguineq
(llinniartitaanermut, Kulturegarnermut, Timersornermut llageegarnermullu Naalakkersuisoq)

Saqqummiussissut

Siullermeernegarnera

Marsimi 2022-mi ilinniartitaaneq pillugu Naalakkersuisut isumasiogatigiissitsineranni
aalajangigassatut ogaasertalernegarpoq inuutissarsiutinik ilinniartitsinernut ginnutegartunut
ilinniakkamik aallartitsinissamik qulakkeerinnissinnaaneq kissaatigineqartoq, ginnuteqgartoq
sungiusarluni suliffissamut isumagatigiissutegarsimanngikkaluarpalluunniit. Aamma suliamik
ingerlatsisunit assigiinngitsunit uparuartorneqgarpoq inuutissarsiutinik ilinniartitsinermut
inatsimmi ilinniakkamik aallartitsinissamut sungiusarluni suliffissamik pissarsisimanissamik
piumasagaateqarnerup allanngortinnegarnissaa. Aalajangiinermut tunngaviuvoq
anguniakkatut qulakkeernegassasoq ilinniartut amerlanerusut ilinniakkamik
aallartitsisinnaanngornissaat taamaalillutillu piginnaassutsit piginegartut
atorluarneqgarnerulerlutik.

Aalajangiineq Inatsisartut inatsisaannut atuuttumut aalajangersakkamik erseqgissumik
ilanngussinikkut piviusunngortinnegassasoq siunnersuutiginegarpoqg, taamatullu
iliuuseqarnikkut leerlingitut isumagatigiissutegareernissamut imaluunniit ilinniartitaanissamut
isumagatigiissutegareernissamut piumasagaatit tunngavissat aalajangersimasut atuutsillugit
tunngaviusumik inuutissarsiutinik ilinniartitsinerni ilinniartunngornissami
sanegqunnegarsinnaanngussapput.

Tamanna isumagarpoq, ilinniakkani aalajangersimasuni ilinniarfimmi tunngaviusumik
ilinniarnerit ukiumi siullermi ilinniartuunermi aallartinnegarsinnaanngussasut,
taamaaliornikkullu ilinniakkami sungiusarluni sulinissat ilinniarnermi kingusinnerusumut
illikartinnegarsinnaanngussallutik.

Siunnersuut naapertorlugu aalajangersagaq aatsaat atornegarsinnaavoq tamanna
ilinniartitsinermut pinegartumut pilersaarummut ilanngunnegarsimappat aamma
ilinniartitsinermut pilersaarut Naalakkersuisunit akuersissutiginegarsimappat. Tamatumunnga
tunngatillugu ilinniartitsinermut pilersaarutinik akuersissutegarnissamut atugassarititaasunik
piumasagaatinillu Naalakkersuisut aalajangersaasinnaapput, soorlu ilinniarfiup ilinniakkap
ingerlanerani kingusinnerusukkut sungiusarluni suliffissat isumagissanerai imaluunniit
ilinniartut ilinniartunngortinnegarsimasut assigisaanik ingerlatagassanersut, soorlu
ilinniarfimmi sungiusarluni sulinikkut.

Taamatut ogaasegarlunga siunnersuut Inatsisartunut akuersaartumik
ogaluuserisassanngortippara.



